
 

 
 

Peba in Melele eo 
an Ribout 

ilo Kajin Majol 
 

Ien Ekāālel eo Elab an Oregon 
Nobōṃba 3, 2026 

 
Jejjetin Melele eo emoj Kaajeeded 
 
Mennin ej Jejjetin Mottan Peba ko an Ribout nan Jejjetin Ien Ekaalel eo ilo 2026.  
Peba kein rar komman nan jiban am lelok pālōt in bout eo am ilo mael. Palot ko renaj 
mael nan ribout ro emoj kadelon ettaer jino ilo Oktoba 14. 
 
Ekoba ilo mottan peba kein ej raan ko aliktata nan ien ekāālel, melele kin kadelon etan 
ribout, maron ko am einwot juon ribout ilo Oregon, melele ko rejimwe jen rijibadok jea 
ro, im melele kon kakien ñan kelet ak jab kelet ilo ien ekāālel. 
 

 
Tobias Read 

Secretary an State eo an Oregon   

EJELLOK JORRAAN ilo ien ekāālel ko an Oregon: Kejbarok, Jimwe, Ejellok Kalijeklok, 

im Jejjet (Secure, Accurate, Fair, and Efficient, SAFE). 
 
Armej ro motta ilo Oregon, 
 

Einwot Secretary eo an State aurok eo ij kommane kein kajuon ej loloorjak an kajojo 
armej ro ilo Oregon remaron bout ren kojerbal maron eo aer nan komman bwe kien eo 
aer en komman ien ekāālel ko ejellok wonnen im jimwe. Enin ej ta eo kwoj aikuj jela nan 
am bok melele im juon ribout eo ebojak ilo iio in: 

• Jino bok melele im katak kon ta ko kwomaron kelet kio: jab kattar mae ien an 
iwoj pālōt eo am. 

• Kajimwe an kanne pālōt eo am: lukkun riiti komelele ko innem kanne aoleben 
iloan kelet eo am. 

• Jaini etam ilo kilin letā an pālōt eo am: jain in etam aikuj einwot am kar jaini 
etam ilo ien eo kwar kadeloñ āt ñan bout ak ilo DMV eo. 

• Kojejjet ien am karool pālōt eo am: mael e mokta jen 7 raan mokta jen Raan in 
Ekāālel. ak emmonlok, kojerbal bok in boklok pālōt (bukot ebed ia bok in boklok 
pālōt iturim ilo oregonvotes.gov/dropbox). Kwomaron bar etal im bout ilo opij an 
clerk eo an bukon. Pālōt ko aikuj wor kakōlle ewōr jikin, raan, im awa ear mael 
mokta jen 8:00 Awa Jota ilo Nobomba 3, 2026. 

• Lale pālōt eo am ilo oregonvotes.gov/myvote: lale ien eo emoj jilkinwaj pālōt 
eo am, ien eo clerk eo an bukon enaj loe, im ien an bōnōbōn. 

 

MAEL E PĀLŌT EO AM JAB RUMIJLOK JEN 1 WIIK MOKTA JEN 
RAAN IN EKĀĀLEL EO 

Kon an wor rumij ko ilo USPS, ne kwojanin mael e pālōt eo am mokta jen 
7 raan mokta jen Raan in Ekāālel eo, kojerbal bok in boklok pālōt eo ne 
ejab kaju lok nan post opij im kajjitok aer likut jitaam in kakōlle eo ej 
kalikar raan eo ear mael mokta jen am likut iloan bok in mael eo renaj 
aen tokelik. 

 

  

https://sos.oregon.gov/voting/Pages/drop-box-locator.aspx
https://sos.oregon.gov/elections/pages/myvote.aspx?lang=en

Im ilo ien emoj am lelok pālōt eo am, kwomaron kojatdikdik kake kein jerbal eo ej 
bōnōbōn. Aoleb raan rej jeere im kokkaal etan aoleb ribout. Aoleb mejin ko rej madmōd 
in bwinne aoleb bout rej kamool, lak, im ejellok ien rej konnek nan internet. Bukon ko rej 
kojella nan aoleb armej aer teeje kein jerbal ko rej mokta im alikin kajojo ien ekāālel. 
Kajojo pālōt ilo peba ewor juon jejjetin kein kalikar, innem ejellok armej emaron labok 
jen juon alen an bout, im rej kamool aoleb jain in at. Ne ewor juon kajjitok kon kelet eo 
an juon ribout, rietale ro emoj aer bok kaminene in katak jen pade in kien ko roktak rej 
aikuj jimor erra kon jemlok eo. Im alikin ien ekāālel eo, bukon ko rej kejbarok aoleb pālōt 
bwe ren maron etale ien ko tokelik. Endein ne ewor jimwe ilo ekāālel, im ewor jimwe ilo 
aoleb kajojo jerbal ko ad. 

Ne jabdewot ien ewor am kajjitok kon ien ekāālel ko an Oregon, bok melele jen jikin ko 
kwomaron kojatdikdik kake: opij an Secretary eo an State (Secretary of State)  
(oregonvotes.gov) ne ejab clerk eo an bukon (oregonvotes.gov/counties). 

Loor jemlok ko: Jemlok ko rejanin kamool renaj jino kwalok ilo results.oregonvotes.gov 
jidik ien alikin 8:00 Awa Jota ilo Nobomba 3, 2026. Ne enaj bok ien nan kamool jemlok 
ko, ej konke rijerbal ro an ien ekāālel rej jerbal nan letok jemlok ko rejimwe nan Armej in 
Oregon. Raan eo aliktata nan kamool jemlok ko im nan kamool ien ekāālel eo ej 
Tijemba 10, 2026. 

Bojak. Wonmaanlok im bok melele. Bout. 

Ilo kautiej, 

                                                                
Tobias Read 

Secretary an State eo an Oregon       

  
Ewor ke kajjitok ak abnono kon pālōt eo am? Kall 1-866-ORE-VOTE ne ejab kebaak 
clerk eo an buko ilo jukjukinbed eo am ilo oregonvotes.gov/counties 

 
Secretary of State l Elections Division) | 255 Capitol St NE, Suite 126 Salem, Oregon 97310 | (503) 986-1518  

https://sos.oregon.gov/voting-elections/Pages/default.aspx
https://sos.oregon.gov/elections/Pages/countyofficials.aspx
https://results.oregonvotes.gov/
https://sos.oregon.gov/elections/Pages/countyofficials.aspx

Ukok in Peba in Melele ko an Ribout 
Komman Bwe Aoleb Armej ren Maron Bout 

ORS 251.026, ORS 251.167, ORS 251.170, ORS 251.173 & ORS 251.315 
 
Ilo 2021, Jikin Kwelok eo an Oregon ekkar kowebben Kakien eo nan Lelok Melele ilo 
Kajin ko an Ribout (HB 3021) im ear aikuj an Secretary eo an State (Secretary of State) 
ukoke jet jikin ko ilo peba in melele ko an ribout ro an state im bukon nan kajin ko elab 
kojerbale ilo Oregon. Kakien eo ej kajeon in jolok aban ko nan bout nan ro rejab lukkun 
jela Kajin Belle.  
 
Nan jiban ilo kotobar in, emoj kar kajutak Koonjel ej Lelok Rōjañ kin Ukok. Koonjel eo 
ewor armej ro rej lelok ien ko aer ilo jukjukinbed eo im rej jutak ikijen oktak in kain armej, 
kajin im manit ko an ribout ro ilo Oregon. Ro rej uwaan koonjel eo rej loloorjak ke ejimwe 
im jejjet ukok ko nan an etal melele ko rejimwe im ilo waween eo ejejjet nan manit ko 
kajojo. 
 
Jet jikin ko ilo Peba in Melele eo an Ribout ro an State ewor ilo Kajin Arabic, leta kakolle 
ko an Simplified & Traditional Chinese, Farsi, French, German, Iu Mien, Japanese, 
Khmer, Korean, Majol, Nepali, Russian, Somali, Spanish, Tagalog, Thai, Ukrainian,  
im Vietnamese. 
 

 
 
Nan bok melele ko relablok kon Koonjel ej Lelok Rōjañ kin Ukok, jouj im lale 
Oregon.gov/languages  
 
 

  

https://www.oregon.gov/languages/Pages/default.aspx

Komelele ko an Pālōt 
 

Kadedelok pālōt eo am 
Lukkun riiti im loor komelele ko emoj jeiki ilo pālōt eo am. 

Nan bout, lukkun kanne doulul eo iturin kelet eo am. 

 

 
 
 
 
 

 
 
 
 
 

Nan jeiki etan rijibadōk jea: 
 

• Lukkun kalikar am jeiki etan rijibadek jea ilo lain eo ejellok kobban im emoj lewaj 
ilo pālōt eo. 
 
-im- 
 

• Kanne doulul eo iturin at eo kwar jeiki. 
 
 

 
 
 
 
 
 
 
 
 

 
 
Lale ne ewor bod 
 
Kwōjab aikuj bout ilo aoleb melele ko. Bout ko kwōj kakōlle renaj wōt bōnōbōn.  

Ijellokun ne emoj kalikar ilo komelele ko ilo pālōt eo, bout wot kelet eo am, ne ejab bout 
eo am eban bōnōbōn nan rijibadōk jea ak kakien ñan kelet ak jab kelet ilo ien ekāālel. 
 
Ewor ke bod kwar kommane? Je juon X iloan doulul ak bok eo ebod, innem kanne 
aoleben iloan doulul eo ejimwe innem loloorjak alikar kelet eo kwar kelet. 
 
MELELE IN JIBAN: Emen waween ko nan kajimwe juon bod 
 
 

 
 
 
 

 
Lukkun lale pālōt eo am 
 
 
 

Kwojab maron janiji bout eo am alikin am karool palot eo am. 
 
Ne kwoj aikuj kōkkāāl pālōt eo am, kebaak opij eo an bukon ej bōk eddoin bout.  
 
  

https://sos.oregon.gov/elections/pages/county-officials.aspx

Kojerbal Bok ñan Ate Pālōt ko 
Iloan Emōj Kile 
 
 
 
 
 
 
 
 

 
 
Kejbarok Am Jab Inebata: Jab Kattar, Mokaj im Bout. 
 
Opij eo an Secretary eo an State (Secretary of State) elab an rojan an ribout ro jino 
mokaj im bok melele kon armej im melele ko renaj kelet, mokaj aer kanne pālōt ko aer 
ilo ien renaj loe, im kojerbal bok ñan ate pālōt ko Iloanemoj kile nan loloorjak an pālōt ko 
aer tobar opij eo an bukon ej bōk eddoin bout mokta jen Raan in Ekāālel. 
 
 
Kojerbal bok in boklok bout ko ilo Oregon emoj kejbarok jen 
jorraan im an armej kakkure 
 
Kein kajuon, loloorjak an jimwe am kanne pālōt eo am: lukkun riiti komelele ko innem 
kanne aoleben iloan kelet eo am. 
 
Loloorjak am jaini etam ilo kilin letā an pālōt eo am: jain in etam aikuj einwot am kar jaini 
etam ilo ien eo kwar kadeloñ āt ñan bout ak ilo DMV eo. 
 

 
 
Boklok pālōt eo am ilo juon bok in boklok pālōt emoj kile ej waween eo emmontata nan 
an jab rumij ilo mael. 
 
Bukot jikin ko ebaaktata nan kwe ñan boklok pālōt ilo webjait in ien ekāālel an bukon eo 
am ne ejab etal nan oregonvotes.gov/dropbox. 
 
 

https://sos.oregon.gov/elections/Pages/drop-box-locator.aspx

Kwomaron boklok peba ko nan bok in boklok pālōt 24/7 (24 awa im 7 raan) jen ien eo 
pālōt ko renaj mael mae 8 awa jota ilo Raan in Ekāālel. 
 

 
 
Kwomaron bar etal im bout ilo opij an clerk eo an bukon. Lale webjait in ekāālel ko an 
bukon nan awa ko aer. 
 
Opij ko an clerk eo an bukon rebellok jen 7 awa jibbon – 8 awa jota ilo Raan in Ekāālel. 
 

 
 
 

 

 

 

 

 

 

 

 

 

 

 

 

https://sos.oregon.gov/elections/pages/county-officials.aspx
https://sos.oregon.gov/elections/pages/county-officials.aspx

     Ñan kajjitōk ko kon: 
 

• kadeloñ āt ñan bout 

• kokkaal melele ko ilo peba in ien kadeloñ etan ribout 

• ien ekāālel im bout 

• kadedelok pālōt eo am 

• karoollok pālōt eo am 

• pālōt absentee ko 

• kōkkāāl pālōt 

• mennin aikuj ko nan jain in etan 
 
 

   Kebaak opij eo an bukon ej bōk eddoin bout ekkaalel 
ilo jikin eo kwoj bed ie. 

 
 

  

https://sos.oregon.gov/elections/pages/county-officials.aspx

Ejab melim iomwin kakien ñan: 
 
 

 
• jaini juon kilin letā eo an pālōt eo kwoj bar jilkinlok im ejab am 

• bout lablok jen juon alen ilo juon ien ekāālel ak lelok juon pālōt in koot 

• bout ilo juon pālōt elañe ejab melim iomwin kakien ñan am kōmmane 

• ukot lomnak eo an ribout nan an bout i jejjetin armej 

• wia kake, ba kwōmaron wia, wiaiki, ak ba kwōj wiaiki pālōt eo an bar juon ribout 

• Kakkure jikin deloñ eo an juon em ewōr jikin bout ak ebed juon bok emōj kile ñan 
boklok pālōt 

• ukōte, jolok, jañiji, ak kakkure pālōt in bout eo an juon ribout, juon kōjella kin bout 
ñan kaajeeded ak kein jerbal ak mweiuk in bout 

• kajeoñ in bōk pālōt in bout ko iloan 100 ñe jen juon jikin boklok bout eo emōj kile 

• Kōmmane juon jikin boklok bout ilo am jab ilik kōjella ej ba “Not An Official Ballot 
Drop Site” (Ejab jikin Boklok Pālōt eo Emōj Kile) 

 
 
Ejab aoleben melele ko wot kein. Jabdewōt ruprup in kakien in ien ekāālel ko an 
Oregon ak mennin aikuj ko remaron ioon kaje ko ikijen ruprup kakien ko an jikin im/ak 
kakien ko relab. 
 
 
 
Ñan melele ko relablok kon bout ilo Oregon ak ñe kwōj lomnak emoj kakkure maron ko 
am einwōt juon ribout, jouj im kebaak Secretary eo an State (Secretary of State) ilo: 
 

oregonvotes.gov 
 

 
1 866 673 8683 
se habla español 
 
 

TTY   1 800 735 2900 
ñan ro ewōr aer utamwe ikijen roñjak 

 

https://sos.oregon.gov/voting-elections/Pages/default.aspx

Raan ko nan Ememej 
 

• Juje, Oktoba 13 
Raan eo aliktata ñan kadeloñ āt ñan bout ak ukōt 
pade in kien eo kwōj kobalok ibben ñan ien ekāālel in. 

 

• Wenje, Oktoba 14 
Raan eo kein kajuon ñan an bukon ko mael lok pālōt.  
 

• Juje, Nobōṃba 3 
Raan in Ekāālel 
Raan eo aliktata ñan karool pālōt eo am. 
 
Ñe kwōj mael ae pālōt eo am aikuj wor kakōlle ewōr jikin, raan, im awa ear 
mael ilo USPS mokta jen 8 awa jota ilo Raan in Bout eo.  
 
Waween eo kwokonaan: karool pālōt eo am nan juon jejjetin bok eo 
kwomaron boklok mokta jen 8 awa jota ilo Raan in Ekāālel eo. 
 
 

 
 
 

 
 

Oregonvotes.gov/myvote 
 

Kōjerbal kein jerbal in aunlain ñan lale ak kōkkāāl peba in 
kadeloñ etan ribout im lale ebed ia pālōt eo am. 
 
  

Oktoba 
  

13

Nobōmba 
 
3

https://sos.oregon.gov/voting/Pages/myvote.aspx?lang=en

Kajjitōk ko Rekut 
 
Ia eo ij bout? 
 
Ilo Oregon, jej bout ilo mael. Kwōmaron bout jen jabdewōt jikin kwōnaj kelet. 
 
Ñe emōj kadeloñ etam ñan bout mokta jen Oktoba 13, pālōt eo am enaj mael ikōtaan 
Oktoba 14 im Oktoba 20. Opij eo an bukon ej bōk eddoin bout ilo jikin eo kwoj bed ie 
enaj mael ae ñan atorej eo ilo melele in kadeloñ etan ribout eo am. 
 
Ñe kwōjab loe pālōt eo am mokta jen Oktoba 30, kūrlok opij eo an bukon ej bōk eddoin 
bout.  
 
 
Ak ñe emōj aō emakūt? 
 
Ejab melim lemaanlok pālōt ko nan bar juon atorej. Ñan am loe pālōt eo am, kōkkāāl 
melele in kadeloñ etan ribout eo am ilo oregonvotes.gov/myvote. 
 
Ñe Raan in Ekāālel eo enaj mokta jen 5 raan ko rej beddo tok, kūrlok opij eo an bukon 
ej bōk eddoin bout ilo jikin eo kwoj bed ie ñan kōmelele ko kon wāween am bōke pālōt 
eo am. 
 
 
Ewi wāween bwe en mōkaj aō loe pālōt eo aō? 
 
Ne kwōnaj jako jen mweo imōm ilo Raan in Ekāālel eo, likut melele in kadeloñ etan 
ribout eo am ilo oregonvotes.gov/myvote. Ñan kajitōke juon pālōt absentee, likūt 
atorej in mael in absentee eo am im ewi toon am naj bed ijo.  

https://sos.oregon.gov/elections/Pages/countyofficials.aspx
https://sos.oregon.gov/elections/pages/county-officials.aspx
https://sos.oregon.gov/elections/pages/county-officials.aspx
https://sos.oregon.gov/voting/Pages/myvote.aspx?lang=en
https://sos.oregon.gov/elections/Pages/countyofficials.aspx
https://sos.oregon.gov/elections/Pages/countyofficials.aspx
https://sos.oregon.gov/voting/Pages/myvote.aspx?lang=en

Emoj ke ukoke Peba eo an Ribout nan kajin ko jet? 
 

Aet. Jet mottan Peba ko an Ribout ewor aunlain ilo: 

Arabic, leta kakolle ko an Simplified & Traditional Chinese, Farsi, French, German,  
Iu Mien, Japanese, Khmer, Korean, Majol, Nepali, Russian, Somali, Spanish, Tagalog, 
Thai, Ukrainian, im Vietnamese. 
 
Kwomaron loe ukok kein online ilo: oregonvotes.gov/voterspamphlet. 
 
 
Ewi wāween aō kadedelok pālōt eo aō? 
 
Peba in melele ko kon pālōt ko am enaj koba kōmelele ko kon wāween am kadedelok 
im karoollok pālōt eo am. Loor kōmelele ko! 
 
 
Ak ñe pālōt eo aō ejoraan? 
 
Ñe pālōt eo am ejako, emōj kakkure, ak ejorrāān ilo juon wāweem eo ej kōmman am 
jab bout, kūrlok opij eo an bukon ej bōk eddoin bout ilo jikin wo kwoj bed ie im kajjitōk 
aer bar lewaj juon pālōt.  
 
 
Ij ke aikuj bout ilo aoleb laajrak ko? 
 
Jab. Kwojab aikuj bout e aoleb rijibadōk jea ro ak kakien ñan kelet ak jab kelet ilo ien 
ekāālel nan aer bwinne pālōt eo am. 
 
 
Imaron ke jañiji wāween aō bar bout? 
 
Ñe emōj am mael ak boklok pālōt eo am, bout eo am ebañ oktak. Ñe pālōt eo am ej bed 
wōt ibbam, loor kōmelele ko rar jilkinwaj ibben pālōt eo am. 
 
 
 
 

https://sos.oregon.gov/elections/Pages/Voters-Pamphlet.aspx
https://sos.oregon.gov/elections/Pages/countyofficials.aspx

Ewi wāween aō karoollok pālōt eo aō? 
 
Karool pālōt eo am ñan jabdewōt opij eo an bukon ej bōk eddoin bout ak jejjetin bok in 
boklok pālōt. Kwōmaron loe bok in boklok pālōt eo ebaaktata ñan kwe, koba ibben mab 
eo kin wāween am eta, ilo oregonvotes.gov/dropbox ñe ejab ilo am kebaak opij eo an 
bukon ej bōk eddoin bout ilo jikin eo kwoj bed ie.  
 
Ejab aikuj jitaam. Kojerbal kilin letā ñan bar jilkinlok emoj kar lewaj ibben pālōt eo am. 
 
Mael e pālōt eo am jen bok in mael eo ilo mweo imom, juon Bok Bulu an USPS, ne ejab 
post opij eo ebaaktata nan kwe. 
 
Bebe maanlok: Mael e pālōt eo am jab rumijlok jen 1wiik mokta jen Raan in Ekāālel. 
 
Ebaak ke ien am mael nan raan in ekāālel eo? Jab komman an jab maron bonobon 
bout eo am. Etal an opij eo an USPS nan aer lewaj juon kakolle in jitaam ilo peba ejellok 
wonnen. 
 
Opij eo an bukon ej bōk eddoin bout rebellok ilo Raan in Ekāālel jen 7 awa jibbon ñan  
8 awa jota. 
 
 
Aikuj ke mōttan eo ej kōbenjak kakōlle ko ilo peba ko iloan 
kilin letā eo? 
 
Jab. Ñe kwar loe mōttan eo ej kōbenjak kakōlle ko ilo peba ko iloan, kwōjab aikuj 
kōjerbale ijellokun ñe kwōkōnaan. 
 
Ñe kwar jab loe juon mōttan eo ej kōbenjak kakōlle ko ilo peba ko iloan, bukon eo am ej 
juon ian eloñ jikin ko emōj an kōlablok wāween ko nan kejbarok melele jen Opij eo an 
Secretary eo an State (Secretary of State) ilo kilin letā ñan karoollok pālōt innem ejako 
ad aikuji kein kobenjak eo ilo kilin leta. 
 
 
Ij ke aikuj jaini kilin letā eo nan bar karoollok pālōt eo aō? 
 
Aet. Jain in etam ej juon joñan kejbarok rej kōjerbal ñan kamool won kwe. Kwe wōt 
kwōmaron jaini kilin letā ñan karoollok pālōt eo am. Peba in Lelok Maron iomwin Kakien 
rejab jerbal ñan bout. 
 
Ñe kwōjab maron jaini etam, kebaak opij eo an bukon ej bōk eddoin bout ilo jikin eo 

https://sos.oregon.gov/elections/Pages/countyofficials.aspx
https://sos.oregon.gov/voting/Pages/drop-box-locator.aspx
https://sos.oregon.gov/elections/Pages/countyofficials.aspx
https://sos.oregon.gov/elections/Pages/countyofficials.aspx
https://sos.oregon.gov/elections/Pages/countyofficials.aspx
https://sos.oregon.gov/elections/Pages/countyofficials.aspx

kwoj bed ie ñan melele ko relablok. 
 
Pālōt eo am enaj bōnōbōn wōt ñe jain in etam ilo kilin letā eo ñan karool pālōt eo ej 
einwōt jain in etam ilo rekoot ko am ñan kadeloñ etan ribout. 
 
Ñe jain in etam ejab einwōt juon ak kwōmeloklok in jaini kilin letā eo, bukon eo enaj 
kōjellaik kwe. Ewōr wōt 21 raan alikin Ien ekāālel eo ñan kamool kwe eo kwar jaini kilin 
letā eo. 
 
 
Ñe etta ebed ilo kilin letā eo ñan karoollok pālōt eo, bout eo 
aō ej ke lukkun ittino? 
 
Aet. Alikin kamool jain in etam, pālōt eo am enaj jenolok jen kilin letā eo ñan karool 
pālōt mokta jen aer kōbelloke im bwinne. 
 
 
Ear ke bōnōbōn pālōt eo aō? 
 
Einwot juon ribout eo emoj kadelon etan, kwomaron lale melele ko emoj kokkaal ilo 
palot eo ilooregonvotes.gov/myvote. Kwomaron loe ne emoj jilkinlok, loe, ak elane 
emoj karool palot ko bwe rejab maron likut ilo jikin eo emoj kalikar. 
 
 
Ñaat eo jenaj jelā jemlok ko an ien ekāālel eo? 
 
Jemlok ko jinoin renaj kwalok jino jen 8 awa jota, Nobōṃba 3 im renaj woñmaanlok in 
kōkkāāl melele ilo jotaan ien ekāālel eo im raan ko tokelik. 
 
Kōtaan Ien ekāālel eo ilo boñ in raan eo emoj kamool jemlok ko an Ien ekāālel eo, 
jemlok ko an ien ekāālel eo rejañin lukkun jejjet im emoj kojella kaki ilo 
oregonvotes.gov enaj oktak. ilo an wonmaanlok an bout ko bōnōbōn.  
 
Jemlok ko rejab jejjet kutien mae ien eo emoj kamool ien ekāālel eo im emoj kaajeeded 
ilo kojella jejjetin aoleb bout ko emoj lelok. Jemlok ko emōj kamool renaj bojak 37 raan 
alikin raan ien ekāālel eo. 
 
 
 
 
 

https://sos.oregon.gov/voting/Pages/myvote.aspx?lang=en
https://sos.oregon.gov/voting-elections/Pages/default.aspx

Ij ke aikuji juon pālōt eo ejañin kamool an juon maron bout? 
 
Ñe ejañin alikar ñe kwōmaron tōbrak ñan bout, ewor am maron in kajjitok juon pālōt eo 
ejañin kamool an juon maron bout. 
 
Ñan bōke juon pālōt eo ejañin kamool an juon maron bout, kwon etal ñan opij eo an 
bukon ej bōk eddoin bout ilo jikin eo kwoj bed ie im kanne juon Peba in Kajjitōk Pālōt eo 
ejañin Kamool an Juon Maron Bout. 
 
Pālōt eo am ejañin kamool am maron bout enaj bōnōbōn wōt ñe emōj loe kwōmaron 
bout. 
 
 
Ewi wāween aō bael abnōnō? 
 
Ñe kwōj tōmak emōj rupe kakien in bout eo an Oregon, im kwe ribout eo emoj kadelon 
etan ilo Oregon, kwōmaron kajjitōk an Opij eo ej lale Ien Ekāālel (Elections Division) 
kōmman etale. Kajitōk ko rejab walok woñ armij ro rej lelok reban etali. 
 
Kwōmaron loe melele ko relablok im lelok juon abnōnō ñan an Jikin Opij eo ej lale Ien 
Ekāālel (Elections Division) etale ilo oregonvotes.gov iomwin jekjen eo “Get Involved” 
(Bok Kwōnaam). 
 

  

https://sos.oregon.gov/elections/Pages/countyofficials.aspx
https://sos.oregon.gov/elections/Pages/countyofficials.aspx
https://sos.oregon.gov/elections/pages/default.aspx

Jelā Maroñ ko Am 
 
Maroñ ko am einwōt juon Ribout ilo Oregon ekoba: 

• maroñ ñan kōjerbal bok eo nien pālōt ko emoj kile im opij ko rej bōk eddoin ien 
ekāālel ilo an ejellok waween eo ej komman am jab maron 

 
• maroñ ñan kejbarok an jab ajeeded melele ko kin am bout 

 
• maroñ ñan bout ilo an ejellok kōlelñoñ ak kamijak 

 
Kōlelñon Ribout emaron koba: 

• Kajjitōk ko rej relaj ak kabnōnō kon elañe kwomaroñ bout bwe ren kakkure am 
maroñ bout, kamijak eok kon bout ilo juon wāween ak kamijak eok bwe kwonjab 
bout, einwōt kajjitōk ko kon kwe citizen in ia, ñe ewōr melele kon am kar ruprup 
kakien, jikin jokwe, melele ko jet an juon make armej, ak kajjitōk ko kon wāween 
am naj bout. 

 
• Lelok melele ko rejab mool ak rejab jimwe ak nae ruon armej kon koot in bout ak 

kaje ko jet jen ruprup kakien, im rar kōmman ñan kamijak eok bwe kwōn jab 
bout. 

 
• Kolelnon ko ilo naan ak nan anbwinnin armej - kwalok ak rar ba - ear komman 

nan kabojrak kwe jen am maron bout ak kamakoko am bout nan jejjetin juon 
rijibadōk jea ak kakien ñan kelet ak jab kelet ilo ien ekāālel. 

 
• Jelā ke rej kōjorrāān ak kakkure am maroñ bout. 
 
• Emōj kajejjet aer lale jejjetin ribout ak kumi in ribout ro, einwōt anōke ak lale 

ribout ro, kopi laijen in wa ko waer, ebōk bideo ak pija, im men ko jet, ilo aer 
kōnaan bwe ren jab ak kakkure an armej bout. 

 
 
Ñan melele eo ejimwe kon bout, ak ñan ripoot kōlelñon ribout 
 

1 866 673 8683 
se habla español 
 
 

TTY   1 800 735 2900 
ñan ro ewōr aer utamwe ikijen roñjak 

 Ribout ro ewōr aer Naninmej 
 
 
 

Ñan tibdikin melele ko relablok kon am maroñ etal in bout kebaak opij eo an bukon ej 
bōk eddoin bout ilo jikin eo kwoj bed ie. 
 
 
Ta wāween ko roktak imaroñ bout? 

• Pālōt ilo bar juon waween eo kwomaron kanne 
o Kwomaron loe pālōt eo am ilo am kojerbal talebon ak kombuitor ak mejin 

in jiban eo am make ilo am etal nan oregonvotes.gov/myvote. Innem, 
kommane kelet ko am, print, innem karool pālōteo iloan kilin leta eo nan 
karoollok kwar loe jen opij eo an bukon ej bōk eddoin bout. 

o Kwomaron bar kebaak ritōl eo ien ekāālel an bukon nan kajjitok kon 
waween ko kwomaron bout ilo opij eo ej bok eddoin ien ekāālel. 

• Pālōt kon jeje ko relab 
 

• Kajitōk jibañ 
 
 
Wōn eo emaroñ jibañ ña kin bout ilo pālōt eo aō? 
 

➔ Jabdrewōt ijellokin jikin jerbal ak doulul eo am. 
Kwōmaroñ bōk jibañ jen juon mōttam, nukum, ak bar juon armej eo kwōj lōke. 
Iumin kakien ko an Oregon kwōjjab maroñ bōk jibañ jen jikin jerbal ak doulul  
eo am. 
 

➔ Kumi in Jibañ ikijen Bout ilo Bukon 
Kwōjab aikuj kajitōk jibañ ibben juon armij eo kwōjela kajeen. Ewōr Kumi in Jibañ 
Bout ilo Bukon ñan jibañ am jenolok im make bout. 

 
 
Ak ñe ijab maroñ jaini kilin letā eo an pālōt ñan ribout eo nan bar 
jilkinlok? 
 

➔ Kwōmaroñ kōjerbal juon jitaam in jain ak bar juon kein kalikar einwōt jain  
in etam 
Kwōj aikuj kadedelok juon jitaam in jain in etam ilo juon pepa in kamool ibben 
kaat in bout eo am mokta jen am jitaam ak kakōlle kilin leta in pālōt eo am. 

https://sos.oregon.gov/elections/Pages/countyofficials.aspx
https://sos.oregon.gov/elections/Pages/countyofficials.aspx
https://sos.oregon.gov/elections/Pages/myvote.aspx?lang=en
https://sos.oregon.gov/elections/Pages/countyofficials.aspx

Ewōr ke bar jet wāween jibañ ko nan kanne palot eo? 
 

➔ Pepa in Melele ko an Ribout Ibelakin State eo 
Ewōr ilo kein roñjak ak jeje ko kwōmaroñ loi ilo oregonvotes.gov. 
 

➔ Kein Kajinet ñan an Bidodo Bout 
Ear komman jen Opij eo ej bok eddoin Maron ko an Armej ro ewor aer Naninmej 
ilo Oregon (Disability Rights Oregon) im ewor ilo peba im remaron lale ilo HTML 
ilo easyvotingguide.org. 
 

  

https://sos.oregon.gov/voting-elections/Pages/default.aspx
https://www.easyvotingguide.org/

Jelā Maroñ ko Am 
 
 

Ewōr am maron ñan 
 
 
Ñe kwe juon citizen in Amedka, kwōj jokwe ilo Oregon, 18 am iiō im emōj kadeloñ 
etam ñan bout. 
 

➔ Ewōr am maron ñan juon bout eo ej ittino. Kwōjab aikuj ba ñan jabdewōt wāween 
am kar bout. 

➔ Ewōr am maron ñan bōke juon “provisional ballot” (pālōt ejañin alikar ñe emaron 
tōbrak), jekdooñ emōj kar ba waj ke kwōjañin kadeloñ etam ñan bout. 

➔ Ewōr am maron in bōke juon pālōt kāāl elañe kwōnaj kōmman bōd. 

➔ Ewōr am maron ñan bouti armij eo kwōkōnaan. Kwōmaron jeiki etan bar juon armij 
elañe kwōjab kōnaan kelet armij ro ilo pālōt eo am. 

➔ Ewōr am maron in bout “yes” (aet) ak “no” (jab) kin jabdewōt melele ilo pālōt eo am. 

➔ Ewōr am maron ñan jab kanne jet kelet ko ilo pālōt eo am. Kelet ko kwōnaj kakōlle 
renaj wōt bōnōbōn. 

➔ Ewōr am maron in kōjerbal juon kein jerbal in bout ñan aoleb Ekeelel ko an Federal 
im rej kōtlok an armij ro ewōr aer utamwe maron make bout ilo an ejellok ej lale im 
kōmmane kelet ko aer. 

➔ Ewōr am maron in jelā ñe pālōt eo am, ekoba juon (pālōt ejañin alikar ñe emaron 
tōbrak), emōj aer bōke ñan bōnōbōn. 

➔ Ewōr am maron in baele juon abnōnō ñe kwōj lomnak maron in bout ko am emōj 
aer jab kōtōbrak. 

➔ Ewōr am maron in bout ak lelok pālōt eo am elañe kwōj jutak ilo lain eo mokta jen  
8 awa jota ilo Raan in Bout eo. 

➔ Ewōr am maron in jelā elañe emōj kadeloñ etam ñan bout. 

➔ Ewōr am maron ñan kelet elañe kwōj ak kwōjab kōnaan kadeloñ etam einwōt juon 
eo ej uwaan juon pade in kien. 

➔ Ewōr am maron ñan kōjerbal juon jitaam in jaini etam ak bar juon kakōlle bōtab 
moktata kwōnaj aikuj kanne peba eo. Ejellok emaron jain ñan kwe. 

  



Peba in Melele ko an Ribout ro ilo Oregon ilo Kajin Majol  

Page 21 of 43 

 

➔ Ewōr am maron ñan kajitōk jibañ jen rijerbal ro an bout ak jen juon mōttam ak 
nukkum. Ewōr jet armej ro rebañ jibañ kwe bout, waan joñok, booj eo am ak doulul 
eo an rijerbal. 

➔ Ewōr am maron in bout jekdoñ ejellok imōn am jokwe. 

➔ Ewōr am maron in bout jekdron ewōr ruom ilo kien bōtab emōj kadiwōj kwe jen 
eddo eo an kien, jekdon kwōj burobajen ak parole. 

➔ Ewōr am maron in bout jekdoon ewōr am rikejbarok im jekdoon kwōj aikuj jibañ riit 
ak kanne palot eo am. 

 
 
Ñan melele ko relablok 

1 866 673 8683 
se habla español 
 
 

TTY   1 800 735 2900 
ñan ro ewōr aer utamwe ikijen roñjak 

 
(Jemenei eo an Oregon, Jekjon 2 im 3; ORS Jebta 137, 246, 247, im 254; Bok in Melele 
kin Bout ilo Mael; Kakien eo an 2002 ñan Jibañ RiAmedka Bout; OAR 165-001-0090 im 
165-007-0030) 

Melele kon Pade, Rijibadōk Jea & Kakien eo nan 
Kelet ak Jab Kelet ilo Ien Ekaalel 
 
Kōjella ko jen Pade in Kien 
Ilo ien Bout eo Elab, juon pade in kien ibelakin state eo emaron baele juon melele kin 
peba eo an ribout ej jumae ñan tōbrakin jerbal ko rejimwe im an ekeelel armij ro rej 
jibadōk jea. Melele eo ejimwe an pade emaron bar jumae jerbal ko rejimwe im armij ro 
rej jibadōk jea jen pade in kien ak doulul ko jet. 
 
Pade in kien ko laajrak rar jab lelok juon melele ñan Ien Ekāālel eo Elab an 2026: 

• Pade eo an No Labels ilo Oregon (No Labels Party of Oregon) 
• Pade eo an Baamle ko rej Jerbal Oregon (Working Families Party of Oregon) 

 
 
Rijibadōk Jea Ro 
 

Kakien eo an Oregon (ORS 254.155) ej aikuj an Secretary eo an State (Secretary of 
State) kadedelok juon laajrakin āt ko jen letā ko ilo aer jeploklok ñan lale etan rijibadōk 
jea ro renaj walok ilo pālōt eo. 
 
Letā eo ñan Ien Ekāālel eo Elab ilo 2026 ej: 

S, K, B, G, P, I, W, Y, V, C, M, D, N, X, Z, J, E, H, T, O, Q, A, U, F, L, R 
 
Naan in kōmelele ko an rijibadōk jea emōj aer koba ilo peba eo rejenolok kin kain opij 
im jerbal im elablok aer karōk ilo ejjā laajrak eo epoktak innem etan rijibadōk jea ro 
renaj print ilo pālōt eo.  
 
Melele ko emoj ukok im renaj bael jen rijibadōk jea ro, elane ewor jabdewot, kwomaron 
loe ilo peba in melele kein. Aoleben jeje ko kon etan aoleb rijibadōk jea ro rej bok 
kwonaer ewor wot ilo Melele eo an Ribout ilo Kajin Belle. 
 
Kōjella ko rej karōk ilo wāween eo laajrak: 

• Rijibadōk ro ewōr aer pade, kon jea eo rej kotobare, ilo kakien in pālōt eo 
• Rijibadōk jea ro ejellok an pade ejellok aer pade ekkar nan jea eo rej kotobare ilo 

kakien an pālōt eo 

Rijibadōk ro rej kollaiki juon wonnen ak lelok jain in etan armej ñan aer jab kollaiki 
wonnen eo, ñan jikin aer ilik melele ilo Peba eo an Ribout ro ilo State. Melele eo aikuj 
iomwin kakien—ikijen jerbal, melele kin jerbal ko aer moktalok, melele ko maanlok kin 
jikuul ko aer im iminene ko aer moktalok ilo kien—emōj kamool ke melele ko rejimwe 
jen kajojo ro rej jibadōk jea. 

Melele ñan Kwalok 
 
Melele ko emōj lelok ilo naan ak jumae ko jen juon rijibadōk jea, pade in kien, juon 
doulul in armij ro rej bout, ak juon armij eo ej jibañ ak jumae juon madmōd eo 
ejañin kamool jejjetin an jimwe jen State eo an Oregon. 

Melele Kon Kadelon Etan Ribout 
 
 
Woñ eo emaron kadeloñ etan ñan bout? 
Ñan kadeloñ āt kwōj aikuj: 

• Juon citizen in Amedka 

• Juon eo ej jokwe ilo Oregon 

• Jab diklok jen 16 am iiō 
 
Ñe ejañin 18 am iiō, kwōban loe juon pālōt mae ien bout eo ilo ak ālikin raan in kemem 
eo am bwe en 18 am iiō. 
 
 
Ewi wāween aō kadeloñ etta ñan bout? 
Kadeloñ etam ñan bout 

➔ Aunlain ilo oregonvotes.gov/register 
➔ Ilo am mael ae lok juon kaat in kadeloñ āt eo am emōj am dedelok ñan opij eo an 

bukon ej bōk eddoin bout ilo jikin eo kwoj bed ie. 

➔ Ilo am kadedelok kaat in kadeloñ āt ilo am etal ñan jabdewōt opij eo an bukon ej bōk 
eddoin bout, Opij an Secretary eo an State (Secretary of State), im jet opij ko an state 
einwōt DMV. 

 
 
Ij ke aikuj kōkkāāl melele in kadeloñ āt? 
Kwōj aikuj kōkkāāl melele in kadeloñ etam ilo ien am emakūt, jañiji etam, jain in etam ak 
atorej in mael, ak ñe kwōkōnaan jañij ak kelet juon pade in kien. 
 
Kwōmaron lelok melele eo ekāāl online ilo oregonvotes.gov/myvote ak ilo am 
kadedelok im karoollok kaat in kadeloñ etan ribout ñan rijerbal eo ilo opij in bout eo an 
bukon eo kwoj bed ie. 
 
 
Ij ke aikuj lelok I.D.? 
Kwōj aikuj lelok jejjetin Laijen in Kattor in Oregon, Peba in Kōmelim Katak Kattōr,  
ak ID nomba elane ewor am. 
 
Ñe ejellok am jejjetin ID in Oregon, lelok nomba ko emen āliktata in nomba in Social 

https://sos.oregon.gov/voting/Pages/registration.aspx?lang=en
https://sos.oregon.gov/elections/Pages/countyofficials.aspx
https://sos.oregon.gov/elections/Pages/countyofficials.aspx
https://sos.oregon.gov/voting/Pages/myvote.aspx?lang=en

Security eo am. 
 
Ñe ejellok am ID in Oregon eo ej jerbal ak nomba in Social Security, kwōmaron loe 
laajrakin melele ko kin kein kalikar kwe ko jet online ilo oregonvotes.gov. 
 
 
Ñaat raan eo aliktata ñan kadeloñ āt? 
 

Ñan bout ilo Ien Ekāālel eo Elab ilo Nobōṃba 3, 2026, kaat in kadeloñ āt eo am aikuj: 

➔ lelok ñan opij eo an bukon ej bōk eddoin bout ak opij eo ej bōk eddon kadeloñ etan 
ribout (einwōt, DMV) mokta jen Tuje, Oktoba 13, ak. 

➔ kakōlle jen opij eo an mael mokta jen Juje, Oktoba 13. 

 
Ñe kwōnaj kadeloñ etam ñan bout online, kadeloñ etam aikuj etal mokta jen 11:59 awa 
boñ ilo Oktoba 13. 
 
 
Ij ke aikuj kelet juon pade in kien ñan bout? 
Ñe kwōjab kelet juon pade in kien, kwōnaj wōt loe juon pālōt ñan aoleb ien ekāālel eo 
ewōr am maron in bout. Ilo ien ekāālel eo an pade, pālōt eo am enaj koba wot opij eo 
an rijibadōk eo ejellok an pade im kakien ñan kelet ak jab kelet ilo pālōt in bout, elane 
ewor. Enaj walok aoleb opij ko ilo pālōt eo am nan Ien Ekāālel eo Elab. 
 
 
Burokraam eo ej Kejbarok an Jab Ajeeded Atorej ko an Armij 
Burokraam eo ej Kejbarok an Jab Ajeeded Atorej ko an Armij (Address Confidentiality 
Program ACP) ej lelok ñan armij ro rej bōk kwōnaer bar juon atorej oktak im juon jerbal 
in lemaanlok mael ko aer. Ro rar ioon jorrāān ko rej walok iloan baamle, kakkure, pād 
ak wia kake armij rej lelok bar juon aer atorej ñan kōjerbal ilo melele ko rej ajeeded im 
ejab molin atorej eo aer. 
 
Kajojo armij ro ewōr uwōta in jorrāān ñan er make ak baamle eo aer elañe atorej in 
mweo mweir enaj walok ilo melele ko rej ajeeded remaron kadeloñ ettaer nan bout ilo 
an kejbarok an jab diwojlok melele ko aer ne renaj kanne peba ñan Burokraam eo ej 
Kejbarok an Jab Ajeeded Atorej ko an Armij. 
  

https://sos.oregon.gov/voting-elections/Pages/default.aspx
https://sos.oregon.gov/elections/pages/county-officials.aspx

Ñan kateruru ñan Burokraam eo ej Kejbarok an Jab Ajeeded Atorej ko an Armij, kwōj 
aikuj jerbal ibben armij eo ej rōjañ ikijen armij eo ear jorrāān im emōj kalikar ej Rijibañ 
ikijen Ablikajon jen Attorney General eo. Ñan melele ko relablok ak ñan bukōt juon 
Rijibañ kin Ablikajon iturim kwōn kall ae lok 888-559-9090 ñe ejab lale 
https://www.doj.state.or.us/acp. 
 
Bōk kwōnaam ilo ACP eo ejab kamool an jabdewōt bed ilo kejbarok. Rijerbal ro an ACP 
rejan maron komman etale eo ej lale jonan uwōta ak bebe kon waween kejbarok im 
ejab melim aer lewaj rōjañ ko an loar. 
 
 

Nan kadeloñ āt ñan bout ak kokkaal melele ko nan 
kadeloñ āt ñan bout, karoollok Kaat in Kadeloñ Etan 
Ribout ilo mael, boklok nan opij eo an bukon ej bōk 
eddoin bout, ne ejab kojerbal mennin jiban ko nan 
kadeloñ etan ribout aunlain ilo: 
oregonvotes.gov/register. 

 
 
  

https://www.doj.state.or.us/acp.
https://sos.oregon.gov/elections/Pages/countyofficials.aspx
https://sos.oregon.gov/elections/Pages/countyofficials.aspx
https://sos.oregon.gov/voting/Pages/registration.aspx?lang=en

Jain in at ko 
Kwar ke jelā? 
 

• Bukon eo ej lale jain in āt ko ilo kilin letā eo an pālōt eo kwoj karoollok ñan jian in 
āt ko ilo rekoot in kadeloñ etan ribout. Rej kōmmane mennin ñan aoleb jain in āt 
ilo aoleb pālōt ko kajojo. 

 
• Rijerbal ro an bukon ro rej kamool jain in āt ko ilo pālōt rej ebōk katak in 

kaminene ñan etale eltan bein jeje ko. 
 

• Ñe kwōnaj meloklok in jaini kilin letā in pāōt eo am, ak jain in etam okta, county 
eo enaj kōjellaik kwe. Enaj wōr 21 raan alikin ien ekāālel eo ñan am kamool ke 
kwe eo kwar  
jaini etam. 

Palot eo am renaj aikuj loe ak mael kon kakolle in 
jitaam eo an USPS mokta jen 8 awa jota ilo 
Nobomba 3 
 
Kakolleik palot eo am Kejbarok jitaam eo! 
 
Ejab aikuj jitaam elane kwoj kojerbal kilin leta eo ear bed ibben pālōt eo am. 
 
Kwoj ke bed iturin juon post office? Karool pālōt eo am nan opij eo an bukon ej bōk 
eddoin bout ak jabdewot bok in boklok pālōt eo emoj kile ilo state eo (jekdoon an bar 
juon bukon!). 
 
Opij eo an bukon ej bōk eddoin bout rebellok ilo Raan in Ekāālel jen 7 awa jibbon ñan  
8 awa jota. 
 
Nan bukot juon bok in boklok pālōt iturim lale ne ejab kall oregonvotes.gov/dropbox 
 
 
 
 
 
 

1 866 673 8683 
se habla español 
 
 

TTY   1 800 735 2900 
ñan ro ewōr aer utamwe ikijen roñjak 

  

https://sos.oregon.gov/elections/Pages/countyofficials.aspx
https://sos.oregon.gov/elections/Pages/countyofficials.aspx
https://sos.oregon.gov/elections/Pages/countyofficials.aspx
https://sos.oregon.gov/elections/Pages/drop-box-locator.aspx

Kokkaal melele in kadelon etam elane kwobed ilo 
jikin eo etolok jen ijo kwoj jokwe ie 
 
Eban lemaanlok mael in pālōt nan bar juon atorej – Post opij eban lemaanlok pālōt eo 
am nan bar juon atorej. 
 
Kwomaron kajjitok juon pālōt absentee ne kwoban bed ijo kwoj jokwe ie ilo juon ien 
ekāālel. Pālōt eo renaj jilkinwaj jen ibben opij eo an bukon ej bōk eddoin bout nan atorej 
eo kwonaj lelok. 
 
Nan melele ko relablok kon bout ilo Oregon 
 
oregonvotes.gov 

 
1 866 673 8683 
se habla español 
 
 

TTY   1 800 735 2900 
ñan ro ewōr aer utamwe ikijen roñjak 

  

https://sos.oregon.gov/elections/Pages/countyofficials.aspx
https://sos.oregon.gov/elections/pages/default.aspx

Jemlok ko an Ien Ekāālel 
 
 

 
Lale jemlok in bout ko rejanin kamool jino ilo 8 awa jota 
ilo Nobōṃba 3. 
Jemlok in bout ko rejañin kamool renaj wonmaanlok in kōkkāāl melele ilo 
boñin ien ekāālel eo im raan ko tokelik. Jemlok in bout ko emōj kamool 
renaj bojak ilo Tijemba 10. 

 
 
Kōtaan Ien ekāālel eo ilo boñ in raan eo emoj kamool jemlok ko an Ien ekāālel eo, 
jemlok ko rejañin kamool renaj oktak ilo an wonmaanlok an bōnōbōn bout. 
 
Jemlok in bout ko emōj kamool renaj bojak ilo Tijemba 10. 
 
 
 

results.oregonvotes.gov 
  

https://results.oregonvotes.gov/

ORESTAR 
 
Kein Jerbal eo ej Lale im Ripoot Jemlokin Ekkaalel ko ilo Oregon ej juon ablikajon 
aunlain ej kejbarok melele im ear komman nan kwalok Melele kin jaan ko rekkar lelok 
ak kolla wonnen makutkut in kareelel kin kōtōbar im kolablok an jiban an bael etan 
rijibadōk jea im Peba in Melele eo an Ribout ro an State. 
 
Bukote ilo ORESTAR 
 
Bukot melele kon kamiti ko an pade in kien emoj kadelon ettaer ilo Oregon, kareelel kin 
kōtōbar eo rar lelok im ta ko rekkar kolla wonnen, im bael etan rijibadōk jea nan opij ko 
ilo state ilo am kojerbal kein bukot etan armej eo an ORESTAR. 
 
oregonvotes.gov 
  

https://sos.oregon.gov/elections/pages/default.aspx

Oregon, Kwalok an Utiej Buruom kon Bout eo 
Am! 
 
Jen Mount Hood nan Cannon Beach nan Wallowas ko, ien ekāālel ko rej komman oktak 
ibelakin jukjukinbed ko ilo Oregon. Kalor e peij in im likut aunlain ilo am kojerbal 
#OregonVotes nan kwalok an utiej buruom kon am kar bout! 
 
 
 

 
 
 
Kommane kein kadeb ko am make “I voted” (Emoj ao bout) 
 
Einwot bout eo am, komman bwe en am make! 
Kwojab jela ia eo kwon jinoe? Kom naj jiban am jinoe kadeb eo am kein kajuon! 

Rijibadok Jea ro rej jen juon Pade 
 
Senator in US (US Senator) 
 

Ainwot emoj komelim iomwin ORS 251.170, rijibadōk jea ro an kien eo an federal im 
ibelakin state ewor aer kelet in lelok ukok ko aer make kon melele in kamool eo jen 
rijibadōk jea eo aer.  Ejab aoleb rijibadōk jea rej lelok ukok.  Ewor aoleb enaan in 
kamool ko an rijibadōk jea ilo kajin Pālle ilo oregonvotes.gov/VotersPamphlet. 
  

https://sos.oregon.gov/elections/Pages/Voters-Pamphlet.aspx

U.S. Rikwelok jen Bukon 1 (US Representative) 
 
 
Ainwot emoj komelim iomwin ORS 251.170, rijibadōk jea ro an kien eo an federal im 
ibelakin state ewor aer kelet in lelok ukok ko aer make kon melele in kamool eo jen 
rijibadōk jea eo aer.  Ejab aoleb rijibadōk jea rej lelok ukok.  Ewor aoleb enaan in 
kamool ko an rijibadōk jea ilo kajin Pālle ilo oregonvotes.gov/VotersPamphlet. 
  

https://sos.oregon.gov/elections/Pages/Voters-Pamphlet.aspx

U.S. Rikwelok jen Bukon 2 (US Representative) 
 

Ainwot emoj komelim iomwin ORS 251.170, rijibadōk jea ro an kien eo an federal im 
ibelakin state ewor aer kelet in lelok ukok ko aer make kon melele in kamool eo jen 
rijibadōk jea eo aer.  Ejab aoleb rijibadōk jea rej lelok ukok.  Ewor aoleb enaan in 
kamool ko an rijibadōk jea ilo kajin Pālle ilo oregonvotes.gov/VotersPamphlet. 
  

https://sos.oregon.gov/elections/Pages/Voters-Pamphlet.aspx

U.S. Rikwelok jen Bukon 3 (US Representative) 
 
 
Ainwot emoj komelim iomwin ORS 251.170, rijibadōk jea ro an kien eo an federal im 
ibelakin state ewor aer kelet in lelok ukok ko aer make kon melele in kamool eo jen 
rijibadōk jea eo aer.  Ejab aoleb rijibadōk jea rej lelok ukok.  Ewor aoleb enaan in 
kamool ko an rijibadōk jea ilo kajin Pālle ilo oregonvotes.gov/VotersPamphlet. 
  

https://sos.oregon.gov/elections/Pages/Voters-Pamphlet.aspx

U.S. Rikwelok jen Bukon 4 (US Representative) 
 
 
Ainwot emoj komelim iomwin ORS 251.170, rijibadōk jea ro an kien eo an federal im 
ibelakin state ewor aer kelet in lelok ukok ko aer make kon melele in kamool eo jen 
rijibadōk jea eo aer.  Ejab aoleb rijibadōk jea rej lelok ukok.  Ewor aoleb enaan in 
kamool ko an rijibadōk jea ilo kajin Pālle ilo oregonvotes.gov/VotersPamphlet. 
  

https://sos.oregon.gov/elections/Pages/Voters-Pamphlet.aspx

U.S. Rikwelok jen Bukon 5 (US Representative) 
 
 
Ainwot emoj komelim iomwin ORS 251.170, rijibadōk jea ro an kien eo an federal im 
ibelakin state ewor aer kelet in lelok ukok ko aer make kon melele in kamool eo jen 
rijibadōk jea eo aer.  Ejab aoleb rijibadōk jea rej lelok ukok.  Ewor aoleb enaan in 
kamool ko an rijibadōk jea ilo kajin Pālle ilo oregonvotes.gov/VotersPamphlet. 
  

https://sos.oregon.gov/elections/Pages/Voters-Pamphlet.aspx

U.S. Rikwelok jen Bukon 6 (US Representative) 
 
 
Ainwot emoj komelim iomwin ORS 251.170, rijibadōk jea ro an kien eo an federal im 
ibelakin state ewor aer kelet in lelok ukok ko aer make kon melele in kamool eo jen 
rijibadōk jea eo aer.  Ejab aoleb rijibadōk jea rej lelok ukok.  Ewor aoleb enaan in 
kamool ko an rijibadōk jea ilo kajin Pālle ilo oregonvotes.gov/VotersPamphlet. 
  

https://sos.oregon.gov/elections/Pages/Voters-Pamphlet.aspx

Governor (Governor) 
 
 
Ainwot emoj komelim iomwin ORS 251.170, rijibadōk jea ro an kien eo an federal im 
ibelakin state ewor aer kelet in lelok ukok ko aer make kon melele in kamool eo jen 
rijibadōk jea eo aer.  Ejab aoleb rijibadōk jea rej lelok ukok.  Ewor aoleb enaan in 
kamool ko an rijibadōk jea ilo kajin Pālle ilo oregonvotes.gov/VotersPamphlet. 
 
  

https://sos.oregon.gov/elections/Pages/Voters-Pamphlet.aspx

Emoj an Ritōl in kwelok ro an juon Bukon eo an Polk (Polk County Board of 
Commissioners) lelok nan Ribout ro an Bukon eo an Polk ne rej kotobrak ak jab 
kotobrak ilo Ien Ekāālel eo Elab ilo Nobōṃba 3, 2026 
 

Kakien ñan Kelet ak Jab Kelet ilo Ien 
Ekāālel 27-149 
Bukon eo an Polk 
 
Imon Kalwojwoj & Jikin Komman Makutkut ilo Bukon eo an Polk (Polk County 
Fairgrounds & Event Center) Kaalot nan lelok Wonnen Eowoj ilo Jukjukinbed 
 
KAJJITŌK: 
Bukon eo an Polk aikuj ke kotobrak juon kaalot nan lelok wonnen eowoj iomwin lalem 
iio nan Imon Kalwojwoj/Jikin Komman Makutkut (Fairgrounds/Event Center) laptata nan 
$0.12/$1,000 jonan eo emoj etale jino ilo 2027-2028? Kakien ñan kelet ak jab kelet ilo 
ien ekāālel emaron komman an lablok jen jillu bojjaan wonnen eowoj in bwidej. 
 
MELELE EO EMOJ KAKADU: 
Kakien ñan kelet ak jab kelet ilo ien ekāālel ej komelim an Bukon eo an Polk komman 
kakien ñan kelet ak jab kelet ilo ien ekāālel wonnen eowoj ilo jukjukinbed iomwin lalem 
(5) iio labtata $0.12/$1,000 emoj etale jonan aurok jino ilo 2027 nan lelok wonnen jerbal, 
komman jorraan im kejbarok im kokmanmanlok jikin im kein jerbal ko ilo Imon Kalwojwoj 
& Jikin Komman Makutkut ilo Bukon eo an Polk (Polk County Fairgrounds & Event 
Center). 
 
Jaan ko renaj walok jen kakien ñan kelet ak jab kelet ilo ien ekāālel wonnen eowoj ilo 
jukjukinbed enaj jerbal nan kommane jerbal im jorraan im kejbarok jikin im kein jerbal ko 
(tarrin 35% ilo juon iio), im bwe in jaan ko renaj kojerbal nan kokmanmanlok kein jarom, 
bar kōkāālel jimeen eo ilo jikin paak wa ko, kokkaal jikin etetal ko ilowaan em im inaboj, 
kokmanmanlok ilowaan/nabojin mweo elap, kokkaal HVAC nan elon em ko, kokkaal 
borwaj in mweo elap im kokkaal kein jerbal kapeel ko an raan kein ilo mweo. 
 
Komelim eo an kakien ñan kelet ak jab kelet ilo ien ekāālel enaj janiji juon bwidej eo 
Emoj Etale Jonan ej $300,000 (ejab Jonan Wonnen Rainnin) ilo an laplok wonnen 
eowoj in bwidej ko an torre in kon $36.00 ilo iio eo kein kajuon an kakien ñan kelet ak 
jab kelet ilo ien ekāālel eo. 
 
Kakien eo nan kelet wonnen eowoj ilo jukjukinbed kon $0.12/$1,000 enaj wor tobrak eo 
enaj $1,020,000 ilo 2027, $1,055,700 ilo 2028, $1,092,650 ilo 2029, $1,130,900 ilo 
2030, im $1,170,500 ilo 2031 nan aolepan jonan eo enaj $5,469,750. 
 
Woneen eowoj eo rej antoone jen kakien ñan kelet ak jab kelet ilo ien ekāālel enaj 
JOÑAN EO WŌT REJ ANTOONE ekkar ñan melele ko rejejjet tata jen Rijerbal eo ej 
komman Etale eo an Bukon ilo ien an komman joñan eo rej antoone im emaroñ walok 



Peba in Melele ko an Ribout ro ilo Oregon ilo Kajin Majol  

Page 43 of 43 

 

an janiji woneen ko rediklok emoj kollāiki mokta lok, wonnen ko renaj kadiklok ak 
komman jonan, im wonnen eo rej boke. 
 
Kōmelele eo Alikar: 
 
Ne enaj tobrak kakien ñan kelet ak jab kelet ilo ien ekāālel eo enaj komelim an Bukon 
eo an Polk komman kakien ñan kelet ak jab kelet ilo ien ekāālel wonnen eowoj 
(komman kakien in wonnen) ilo jukjukinbed iomwin lalem (5) iio labtata $0.12/$1,000 
emoj etale jonan aurok jino ilo 2027 nan lelok wonnen jerbal, komman jorraan im 
kejbarok im kokmanmanlok jikin im kein jerbal ko ilo Imon Kalwojwoj & Jikin Komman 
Makutkut ilo Bukon eo an Polk (Polk County Fairgrounds & Event Center). 
 
Jaan ko renaj walok jen kakien ñan kelet ak jab kelet ilo ien ekāālel wonnen eowoj ilo 
jukjukinbed enaj jerbal nan kommane jerbal im jorraan im kejbarok jikin im kein jerbal ko 
ilo Imon Kalwojwoj/Jikin Komman Makutkut (Fairgrounds/Event Center) (tarrin 35%), im 
bwe in jaan ko nan lale komman jorraan im kejbarok im kokmanmanlok emoj kar 
karumijlok ekoba kōkāālel kein jarom ko, bar kōkāālel jimeen eo ilo jikin paak wa ko, 
kokkaal jikin etetal ko ilowaan em im inaboj, kokmanmanlok ilowaan/nabojin mweo elap, 
kokkaal HVAC nan elon em ko, kokkaal borwaj in mweo elap im kokkaal kein jerbal 
kapeel ko an raan kein/tipi im kein alwoj ko ilo mweo. 
 
Juon oner in bwidej im mweo mom emoj etale jonan wonnen (ejab Jonan Wonnen 
Rainnin) enaj $300,000 enaj koba $36.00 nan piil in wonnen eowoj in bwidej eo am ilo 
juon iio ilo iio eo kein kajuon an kakien ñan kelet ak jab kelet ilo ien ekāālel. 
 
Ritol in Kwelok ro an Kamijin eo an Bukon rekkar aolep bout in likut kakien ñan kelet ak 
jab kelet ilo ien ekāālel ilo pālōt eo nan loloorjak an wonmaanlok jerbal ko ilo Imon 
Kalwojwoj & Jikin Komman Makutkut ilo Bukon eo an Polk (Polk County Fairgrounds 
and Event Center) ilo jeklaj. 
 
(Melele in kamool in ejellok kalijelok ej komelele kakien ñan kelet ak jab kelet ilo ien 
ekāālel ear itok jen Ritōl in Kwelok ro an Bukon eo an Polk (Polk County Board of 
Commissioners)) 

